
					এই পাতাটির মুদ্রণ সংশোধন করা প্রয়োজন। 
Str8 রবীন্দ্ৰ-রচনাবলী
শ্ৰীশ । ভাবতে হবে না ? কী বলেন রসিকবাবু। আমরা কি পাষাণ। আজ থেকেই আমরা বিশেষরূপে এঁদের জন্যে ভাববার অধিকার পাব ।
বিপিন। এমন ঘটনার পর আমরা যদি এঁদের সম্বন্ধে উদাসীন হই, তবে আমরা কাপুরুষ। শ্ৰীশ । এখন থেকে ঐদের জন্যে ভাবা আমাদের পক্ষে গর্বের বিষয়- গৌরবের বিষয় । রসিক । তা বেশ, ভাববেন, কিন্তু বোধ হয় ভাবা ছাড়া আর-কোনো কষ্ট করতে হবে না । শ্ৰীশ । আচ্ছা রসিকবাবু, আমাদের কষ্ট স্বীকার করতে দিতে আপনার এত আপত্তি হচ্ছে কেন । বিপিন । এদের জন্যে যদিই। আমাদের কোনো কষ্ট করতে হয় সেটা যে আমরা সম্মান বলে জ্ঞান করব । শ্ৰীশ । দু দিন ধরে, রসিকবাবু, বেশি কষ্ট পেতে হবে না বলে আপনি ক্রমাগতই আমাদের আশ্বাস দিচ্ছেন- এতে আমরা বাস্তবিক দুঃখিত হয়েছি ।
রসিক । আমাকে মাপ করবেন- আমি আর কখনো এমন অবিবেচনার কাজ করব না । আপনারা কষ্ট স্বীকার করবেন । н
শ্ৰীশ । আপনি কি এখনো আমাদের চিনলেন না । রসিক । চিনেছি বৈকি, সেজন্যে আপনারা কিছুমাত্র চিন্তিত হবেন না ।
কুষ্ঠিত নৃপবালা ও নীরবালার প্রবেশ
শ্ৰীশ । (নমস্কার করিয়া) রসিকবাবু, আপনি ঐদের বলুন আমাদের যেন মার্জনা করেন ।
বিপিন । আমরা যদি ভ্ৰমেও ওঁদের লজ্জা বা ভয়ের কারণ হই তবে তার চেয়ে দুঃখের বিষয় আমাদের পক্ষে আর কিছুই হতে পারে না, সেজন্যে যদি ক্ষমা না করেন তবে- |
রসিক । বিলক্ষণ ! ক্ষমা চেয়ে অপরাধিনীদের অপরাধ আরও বাড়াবেন না । এঁদের অল্প বয়স, মান্য অতিথিদের কিরকম সম্ভাষণ করা উচিত তা যদি ঐরা হঠাৎ ভুলে গিয়ে নতমুখে দাঁড়িয়ে থাকেন তা হলে আপনাদের প্রতি অসদ্ভাব কল্পনা করে এঁদের আরো লজ্জিত করবেন না । নৃপদিদি, নীরদিদি, কী বল ভাই । যদিও এখনো তোমাদের চোখের পাতা শুকোয় নি তবু এঁদের প্রতি তোমাদের মন যে বিমুখ নয় সে কথা কি জানাতে পারি ।
নৃপ ও নীরু লজ্জিত নিরুত্তর
না, একটু আড়ালে জিজ্ঞাসা করা দরকার । (জন্নান্তিকে) ভদ্রলোকদের এখন কী বলি বলে তো ভাই । বলব কি, তোমরা যত শীঘ্র পার বিদায় হও ।
নীরবালা । (মৃদুস্বরে) রসিকদাদা, কী বক তার ঠিক নেই, আমরা কি তাই বলেছি- আমরা কি জানতুম এঁরা এসেছেন ।
রসিক । (শ্ৰীশ ও বিপিনের প্রতি) এঁরা বলছেন
সখা, কী মোর করমে লেখিতাপন বলিয়া তপনে ডারিনু, টাদের কিরণ দেখি ।
- এর উপরে আপনাদের আর কিছু বলবার আছে ? ? নীরবালা । (জন্নাস্তিকে) আঃ রসিকদাদা, কী বলছি তার ঠিক নেই। ও কথা আমরা কখন বললুম। রসিক । (শ্ৰীশ ও বিপিনের প্রতি) এঁদের মনের ভাবটা আমি সম্পূর্ণ ব্যক্ত করতে পারি নি বলে ঐরা সুড়কে ভািসনা করছেন। ওয়া বলতে চান চীনের কিরণ বললেও যথেষ্ট বলা হয় ন—তার চেয়ে আরো
নীরবালা । (জন্নান্তিকে) তুমি অমন কর যদি তা হলে আমরা চলে যাব । রসিক । সখি, ন যুক্তম অকৃতসৎকারমা অতিথিবিশেষমউজঝিত্বা স্বচ্ছন্দতো গমনাম। (শ্ৰীশ ও বিপিনের

		 এই পাতা শেষ সম্পাদিত হয়েছে ১২:২৭টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

